
sareng mamanggoehang ala-ajoe. Asapoenika pisan solahipoe-
né sareng kalih, I Soedana kalih Ni Soekarsi, sami-sami oening
ngalap kasor, toer najoehin manah timpal. Jén pinoedjoe sina-
lih toenggilé padéwékan negak wiadin mamargi, mangoe-mangoe
pisan ipoen, soewoeng-soewoeng kambang koembang idepnjané,
tan logas ngambil karja jadiapin mamargi, rasajang ipoen
dewéknjané ndiri pisan manjadma ting djagaté. Kénginan sakedak-sakedik karjanipoené, tan sah ipoen silih tari, ring asapoenapiné
pakalihan ipoen ngambil karjannjané. Poenapi malih ri kala madaarné, tan pisan-pisan ipoen njak masingsalan, silih djantos ipoen sareng kalih, sawiréh Ni Soekarsi saking seleg pisan ngajahin I Soedana madaar. Poja dja ngajahin madaaré kéwanten ipoen seleg,
mamoréhin, ngoemkahang panganggé, tjendek saloewir poenapi
sané boeat ring I Soedana, sakéwanten ipoen oening Ni Soekarsi
ngarapin, teka liang pisan idepipoené jéning sampoen polih ngarap karja poenika. Malan jén tan ipoen polih ngambil karjan I
Soedanané, sebet kalih ngoewél ipoen, matbatang sikiannjané tan
oening makarja, krana karjanipoené tan da kanggé. Inggih jéning
oepamiang sasolahanipoené sareng kalih, tan bina sakadi sola
anaké tresna saloeloet toer asih mapoemshan. Binanipoené sakéwanten ipoen sami alit. Nanging sasolahanipoené asapoenika, hoia
dja sakarin ipoené alit-alit kéwanten, agantos raoeh daa taroena
taler manggeh asapoenika. Ring sami pamengpeng daa taroenan
ipoené, sami kalih pada koemenjet ring manah, misadia pisan patang ngetoerang, njamboengang boeat pitresnannjané, tan pisan
ipoen sami patjang socka ngrereh timpal, jan tan sida sakodi pangaptinnjané sareng kalih. Nanging ké sami njekeb papineh, tan
poeroen ipoen patjang ngamedalang, poenapi malih antoek baos
antoek samita kéwanten sampoen ipoen tan da poeroen. Poenapi
nalih I Soedana, pantji antock ipoen njaroeang idepnja poenika,
sawiréh oening pisan ipoen ring déwéknjané latjoer, wang endonan
Ogempi irika ring goemin anakeé. Jan moenggoehing Ni Soekarsi, tar
Poeroené ngalébang sipta, sampoenang malih haos, boja ké antoek
Sening ipoen ring sikiannjané madéw¢! loeh, poenapi malih badjang nambehin. Patoct pisan ipoen njingidang idepnjané asapoenika. Nanging jadiapin kasingidang asapoenika, boja ké sinah
taler, indik pakidepané sang kalih, djadjaka miwah taroeni
Poenika. Engkén makawinannjané. Inggih jan rereh lawaté ring

